Дирекција за застапување и претатсвување на интересите на членките

Здружение на хемиската индустрија

REACH

REACH (Registration, Evaluation and Autorisation of Chamicals) e нова регулатива  на ЕУ врзана за хемикалии во однос на нивната безбедна употреба и користење.

Примената на REACH регулативата почнува од 1 јуни 2008 година, со пред-регистрација во Европската агенција за хемикалии (ECHA) во Хелсинки, која трае до 31 декември оваа година.
Македонските компании кои извезуваат на ЕУ пазарот обврзани се кон оваа регулатива. Доколку не ја извршат пред регистрацијата, нема да бидат во можност да извезуваат хемикалии на ЕУ пазарот, директно или вградени во финален производ. 
Подетални информации 
Според REACH, новата регулатива на ЕУ за хемикалии, потребно е самите хемиски супстанции, во препарати или кои намерно се ослободуваат од предметите, да бидат регистрирани во Европската aгенција за хемикалии (ECHA). Оваа регулатива се применува за супстанции кои се произведени во или увезени во ЕУ во количини од 1 тон или повеќе по компанија на годишно ниво, освен доколку не е поинаку наведено во регулативата. 

Обврската за регистрирање се применува од  1 јуни 2008. Хемиските материи кои моментално се наоѓаат на пазарот на ЕУ, а кои ја исполнуваат дефиницијата за етапно воведување на супстанции, треба да бидат претходно регистрирани во периодот помеѓу 1 јуни и 1 декември 2008. Компаниите кои претходно ќе ги регистрираат своите супстанции  ќе извлечат корист од продолжувањето на роковите за регистрирање. 

Голем број на информации и придружни материјали се достапни на вебстраната на Европската агенцијата за хемикалии (ECHA) на http://echa.europa.eu/pre-registration_en.asp.

Следниве информации се од особен интерес за производителите од трети земји: 

· Леток за претходно регистрирање – дава преглед на процесот за претходно регистрирање. 

· Леток со информации за извозниците кои извезуваат во Европската Унија  - дава преглед на регулативата REACH во однос на компании кои не се од ЕУ. 

· Практични чекори за претходно регистрирање – практичен водич за компаниите кои се подготвуваат за претходно регистрирање.

· Покрај тоа, вебстраните За REACH даваат општ преглед на регулативата, на кого се врши влијание и како компаниите можат да ги исполнат своите обврски. 

· На крајот, презентациите и видео записи од работилницата за REACH се достапни на неколку јазици на следниот линк: http://ec.europa.eu/enterprise/reach/events_en.htm 

Производителите од земји кои не се членки на ЕУ, се засегнати со REACH доколку тие извезуваат во ЕУ и Европскиот економски простор (EEA).  Меѓутоа, сите формални обврски мора да се извршат од страна на нивните увозници кои се базирани во ЕУ.

Претходното регистрирање, иако не е формално задолжително, претставува значаен чекор за производителите и увозниците кои се базирани во ЕУ од следниве причини:

-  Доколку се направи претходно регистрирање на супстанцијата, ќе се искористи продолжувањето на роковите за регистрирање (2010, 2013 and 2018).

- Претходното регистрирање е потребно за да супстанцијата биде вклучена во "форумот за размена на информации за супстанции" (SIEF), кој е формиран за да се избегнат непотрени тестирања.

- Со претходното регистрирање на компаниите им се овозможува да продолжат да ги употребуваат, произведуваат или продаваат своите хемиски супстанции без било какви прекини. 

- Последно, но не и незначајно: претходното регистрирање претставува едноставна процедура, за која е потребно да се обезбедат многу малку детали (име на компанијата, особености на супстанцијата, детали за контакт, предвиден рок за самото регистрирање со податоци за вклучената тонажа), и самата процедура е бесплатна.

Доколку компанијата не изврши претходно регистрирање на супстанциите пред 1 декември 2008, нема да може да ги искористи продолжените рокови, и ќе мора да достави "целосно" регистрирање.  Во текот на процесот на целосно регистрирање, оние кои не извршиле претходно регистрирање, мора најпрво да  побараат информации од Европската агенција за хемикалии дали имаат веќе добиено регистрација за истата супстанција. Потоа, мора да се достави досие за регистрирање, да се плати надомест, и Агенцијата мора да изврши проверка на комплетноста (Во член 20(2) се наведува дека Агенцијата ќе направи проверка на комплетноста во рок од 3 седмици од датумот на доставување). Во текот на овој период, и во отсуство на број за претходното регистрирање, супстанциите не може да се произведуваат, употребуваат или пласираат на пазарот на ЕУ; или со други зборови, текот на нормалниот бизнис е пореметен.  

Претходното регистрирање мора да се изврши во периодот од шест месеци кој е наменет за претходно регистрирање (т.е. помеѓу 1 јуни и 1 декември 2008). 

По завршувањето на периодот за претходно регистрирање, Европската агенција за хемикалии ECHA до 1 јануари 2009 ќе ја објави листата на супстанции за кои е извршено претходно регистрирање.

